
5 DHJETOR 2014 

TRYEZË E RRUMBULLAKËT "SI T’I JIPET JETË 

LEGJISLACIONIT KUNDËR DISKRIMINIMIT NË 

KOSOVË". 

Më 4 dhjetor 2014 në Prishtinë u mbajt një tryezë e rrumbullakët për të shënuar 

përfundimin e projektit, "Si t’i jipet jetë legjislacionit kundër diskriminimit në Kosovë". 

Tryeza e rrumbullakët u organizua dhe u koordinua nga Qendra Evropiane për Çështje 

të Minoriteteve Kosovë (ECMI Kosova) dhe në të morën pjesë rreth tridhjetë (30) 

persona nga një mori e organizatave në mbarë Kosovën që qëllim të përbashkët kanë 

zvogëlimin e diskriminimit në Kosovë në bazë të etnisë, gjinisë dhe formave tjera. Në 

tryezë morri pjesë edhe ambasadori i Republikës së Çekisë në Kosovë, Shkëlqesia e tij z 

Ivo Šilhavý, i cili përshëndeti pjesëmarrësit dhe shprehu mbështetjen e tij dhe atë të 

Republikës Çeke për projektin. 

Tryeza e rrumbullakët u organizua në mënyrë që të prezantohen rezultatet e Testimit të 

Situatave të kryera nga ECMI Kosova gjatë rrjedhës së projektit. Brenda kësaj kohe, 

pesë (5) testime të situatës janë kryer në Kosovë: në Prishtinë, Graçanicë dhe Ferizaj. 

Këto teste kishin për qëllim të përcaktonin nëse individët diskriminohen në bazë të 

etnisë, gjinisë, gjuhës apo karakteristikave tjera në situatat kur aplikojnë për punë, kur 

kërkojnë banim, apo kur i shfrytëzojnë shërbimet publike. Në përgjithësi, është gjetur 

se në dy (2) nga rastet e testuar kishte diskriminim të drejtpërdrejtë, në dy (2) nuk 

kishte ndonjë diskriminim, dhe në një (1) rast kishte diskriminim të tërthortë. Këto 

rezultate, edhe pse jo në nume te mjaftueshëm për të formuar një gjykim të 

përgjithësuar për përhapjen e diskriminimit në Kosovë, megjithatë japin një pasqyrë të 

rëndësishme në lidhje me trendet e diskriminimit që mund të jenë në vend. 

Pjesëmarrësit gjithashtu ndanë përvojat dhe praktikat më të mira në Kosovë me 

ekspertët nga Republika Çeke gjatë një debati të frytshëm për ligjet dhe politikat 

kundër diskriminimit në Kosovë. Tryeza e rrumbullakët u përmbyll me një shprehje të 

kënaqësisë për bashkëpunimin dhe për zbatimin e suksesshëm të projektit nga ana e 

ECMI Kosovës dhe Poradna që vie në vazhdë të përpjekjeve kundër diskriminimit në 

Kosovë. Pas tryezës u mbajt konferenca për shtyp ku u ndanë rezultatet e Testimit të 

 Situatave dhe informata të hollësishme në lidhje me projektin me gazetarët që i 

ndjekën punimet e tryezës.   

Projekti u zbatua nga ECMI Kosova në bashkëpunim me Poradna pro 

občanství/Občanská a lidská práva, një OJQ nga Republika Çeke, dhe është financuar 

nga Ministria e Punëve të Jashtme e Republikës Çeke në kuadër të Programit për 

Promovimin e Tranzicionit. 

 

 
 

Për ECMI Kosovo 

ECMI Kosovo është organizatë kryesore jo-qeveritare e angazhuar me qështjet e minoriteteve në 

Kosovë, që qëllim kryesor ka zhvillimin e institucioneve gjithpërfshirëse, përfaqësuese, dhe të 

ndieshme ndaj komuniteteve dhe që përkrahin një Kosovë multi etnike dhe stabile. ECMI Kosovo 

kontribuon për zhvillimin, forcimin dhe zbatimin e legjislacioneve relevante, përkrah 

institucionalizimin e organeve qeveritare që kanë të bëjnë me komunitetet, dhe përmirësimin e 

kapaciteteve të akterëve të shoqërisë civile dhe qeverisë për t’u ndërlidhur me njëri tjetrin në mënyrë 

konstruktive dhe të qëndrueshme 


